
AGROSENAGATYŇ  ÖNÜMÇILIK  INFRASTRUKTURASYNY 
DOLANDYRMAKDA  “WEFE  NEXUS”  KONSEPSIÝASYNYŇ 

ÄHMIÝETI

Aýna BEKIÝEWA,
Türkmen döwlet ykdysadyýet we dolandyryş 

institutynyň “Menejment” kafedrasynyň mugallymy

Gysgaça beýan

Makalada agrosenagat toplumynyň (AST) 
önümçilik infrastrukturasyny dolandyrmakda 
halkara tejribesinde giňden ulanylýan “WEFE Nexus” 
konsepsiýasynyň ähmiýeti we ony Türkmenistanyň 
ykdysadyýetine ornaşdyrmagyň mümkinçilikleri 
seljerilýär. Suw, energiýa, azyk we ekoulgamlaryň 
özara baglanyşygyny üpjün edýän sanly çözgütleriň, 
hususan-da agrowoltaika we “akylly” suwaryş 
ulgamlarynyň durnukly ösüşi gazanmakdaky orny 
beýan edilýär. Şeýle hem önümçilik desgalarynyň sanly 
nusgalaryny döretmegiň we maglumatlara esaslanýan 
oba hojalygyny ösdürmegiň ykdysady we ekologik 
bähbitleri beýan edilýär.

Esasy sözler: agrosenagat toplumy (AST), 
önümçilik infrastrukturasy, WEFE Nexus, durnukly 
ösüş, agrowoltaika, sanly nusgalar, suw tygşytlaýjy 
tehnologiýalar, akylly oba hojalygy.

Häzirki döwürde milli ykdysadyýetimiziň 
pudaklaýyn düzümini diwersifikasiýa ýoly bilen 
ösdürmekde agrosenagat toplumyna (AST) möhüm 
orun degişlidir. Döwrebap suwaryş ulgamlaryny, 
gaýtadan işleýän kärhanalaryny, ulag-logistika 
merkezlerini we energiýa üpjünçilik desgalaryny öz 
içine alýan AST-nyň önümçilik infrastrukturasynyň 
döwrebaplaşdyrylmagy, oba hojalyk önümleriniň 
özüne düşýän gymmatyny peseltmäge we pudagyň 
halkara bazaryndaky bäsleşige ukyplylygyny 
ýokarlandyrmaga mümkinçilik berýär.

Hormatly Prezidentimiziň başda durmagynda 
ýurdumyzda AST-nyň maddy-tehniki binýadyny 
kämilleşdirmäge aýratyn üns berilýär. Bu wezipeler 

“Türkmenistanyň durmuş-ykdysady ösüşiniň 
2022–2052-nji ýyllar üçin Milli maksatnamasy” 
we “Türkmenistanyň Prezidentiniň ýurdumyzy 

2022–2028-nji ýyllarda durmuş-ykdysady taýdan 
ösdürmegiň Maksatnamasy” ýaly möhüm strategik 
resminamalarda öz beýanyny tapýar. “Altyn asyr” 
Türkmen kölüniň gurluşygy, suw tygşytlaýjy 
tehnologiýalaryň ornaşdyrylmagy we oba hojalygy 
pudagyny dolandyrmagyň sanlylaşdyrylmagy 
ýaly iri taslamalaryň durmuşa geçirilmegi ýokary 
tehnologiýaly we durnukly önümçilik infrastrukturany 
döretmäge gönükdirilendir.

Türkmenistanda AST-nyň önümçilik 
infrastrukturasynyň ösdürilmegi Birleşen Milletler 
Guramasy tarapyndan kabul edilen Durnukly Ösüş 
Maksatlarynyň amala aşyrylmagyna gönüden-
göni ýardam edýär. Hususan-da, suw serişdeleriniň 
rejeli ulanylmagyny üpjün etmek, elýeterli we arassa 
energiýa çeşmelerine geçmek, şeýle hem durnukly 
infrastrukturany döretmek we innowasiýalary 
höweslendirmek ýaly maksatlara ýetmekde wajyp 
ähmiýetlidir. Bu wezipeleri üstünlikli berjaý etmek 
üçin öňdebaryjy halkara tejribäni öwrenmek we 
ornaşdyrmak strategik taýdan möhüm wezipedir.

Häzirki zaman öňdebaryjy dünýä tejribesinde 
agrosenagatyň önümçilik infrastrukturasynyň 
iň täzeçil ugurlarynyň biri hem “WEFE Nexus” 
(Water – suw serişdeleri, Energy – energetika, Food 
– azyk howpsuzlygy, Ecosystems – ekoulgamlar, 
Nexus – bularyň özara baglanyşygy we sazlaşykly 
dolandyrylmagy) konsepsiýasydyr. Konsepsiýanyň 
ornaşdyrylmagy häzirki zaman energiýa çeşmeleriniň 
esasynda ekin meýdanlaryny suwarmagyň netijeliligini 
ýokarlandyrmaga, önümçiligiň durnuklylygyny 
kepillendirmäge we şol bir wagtda ekologik 
deňagramlylygy goramaga mümkinçilik berýän sanly 
çözgütleriň özara baglanyşygyny (sinergy) üpjün 
edýär.

– resurslar: ýer, suw we energiýa önümçiligiň esasy 
binýady bolup, olaryň netijeliligini ýokarlandyrmak 
üçin yzygiderli maýa goýum üpjünçiligi we ýokary 
derejeli hünärmenler talap edilýär.

– maksatlar: suw, energiýa we azyk howpsuzlygyny 
üpjün etmek arkaly ilatyň durmuş derejesini 
ýokarlandyrmak, ykdysadyýetiň pudaklaryny 
deňagramly ösdürmek we ekologik arassalygy 
saklamak esasy wezipe bolup durýar.

– daşky täsirler: howanyň üýtgemegi, demografik 
ösüş we täze tehnologiýalar ýaly faktorlar ulgama 
hemişelik täsir edip, “WEFE Nexus” konsepsiýasy şu 
üýtgeşmelere çalt uýgunlaşmaga şert döredýär.

Hödürlenilýän modelde ekoulgamlaryň 
(toprak gatlagynyň, biodürlüligiň we tebigy suw 
akabalarynyň) tutýan orny düýpli üýtgeýär: olar indi 
diňe bir önümçilik şertleri däl-de, eýsem oba hojalyk 
ulgamynyň durnuklylygyny we uzak möhletleýin 
öndürijiligini kepillendirýän sütüni hökmünde 
seredilýär. Şeýlelikde, “WEFE Nexus” ulgamy diňe 
bir önümi köpeltmek däl, eýsem suwy we elektrik 
energiýany tygşytly ulanmak arkaly tebigaty gorap 
saklaýan önümçilik düzümini gurmagy maksat 
edinýär.

Bu konsepsiýanyň ornaşdyrylmagy ýönekeý 
önümçilik kuwwatlyklaryny artdyrmak bilen 

“WEFE Nexus” konsepsiýasy AST-nyň önümçilik 
infrastrukturasynyň döwrebap dolandyryş nusgasydyr. 
Adaty ulgamda suw, energetika we oba hojalygy 
pudaklary biri-birinden üzňelikde dolandyrylýardy. 
Emma tejribe bir ulgamda kabul edilen çözgütleriň 
beýleki ulgama hökmany täsir edýändigini görkezýär. 
Mysal üçin, azyk önümlerine islegiň ýokarlanmagy 
ekin meýdanlarynyň suwaryş ulgamlaryny 
kämilleşdirmegi talap edýär we munuň esasynda 
elektrik energiýasyna we suwa bolan isleg ýokarlanýar. 
Şol sebäpli bu suw gorlarynyň (şol sanda howuzlaryň, 
derýalaryň, kölleriň) ätiýaçlyklarynyň peselmegine, 
geljekde suw ýetmezçiliginiň döremegine, ýagny daşky 
gurşawa we ekologiýa zyýan ýetirip biler. 

Bu özara baglanyşygy has çuňňur öwrenmek üçin 
Birleşen Milletler Guramasynyň Azyk we oba hojalygy 
guramasy (FAO) tarapyndan işlenip düzülen modele 
salgylanmak maksadalaýykdyr.

1-nji şekilden görnüşi ýaly, modeliň merkezi 
böleginde özara baglanyşykly ulgama gatnaşyjylar 
ýerleşdirilip, AST-nyň önümçilik infrastrukturasyny 
dolandyrmakda ministrlikleriň, onuň bölümleriniň, 
ylmy institutlaryň we önümçilik kärhanalarynyň, oba 
zähmetkeşleriniň bilelikdäki yzygiderli gatnaşygyna 
esaslanýar. Ulgam indiki birlikleri özünde jemleýär:

1-nji şekil. “WEFE Nexus” modeliniň gurluşy [3].

çäklenmän, eýsem ykdysady we tebigy resurslary 
intellektual dolandyrmaga mümkinçilik berýär. Bu 
bolsa, ykdysadyýetiň diwersifikasiýa şertlerinde sanly 
ulgamy kämilleşdirmek we agrosenagat toplumyna 
(AST) öňdebaryjy ylmyň gazananlaryny ornaşdyrmak 
baradaky häzirkizaman talaplara doly laýyk gelýär.

“WEFE Nexus” nazary konsepsiýasynyň tejribede 
netijeli işlemegi üçin hereketleriň takyk usulyýetiniň 
yzygiderliligini işlemek wajypdyr. AST-nyň önümçilik 
infrastrukturasyny kämilleşdirmek – täze suwaryş 
desgalarynyň gurluşygyndan sanly elewatorlara çenli 
– gaýtadan toplumlaýyn bahalandyrmagy talap edýär.

Halkara tejribede, şol sanda Bilelikdäki ylmy-
barlag merkeziniň (JRC) hasabatlarynda hem 
anyk görkezilip, bahalandyrmagyň düzümleýin 
yzygiderliligini peýdalanmaklyk maslahat berilýär.

AST-nyň önümçilik infrastrukturasyna 
ulgamlaýyn ýörelgäniň ornaşdyrylmagy esasy üç sany 
wajyp tapgyry öz içine alýar (2-nji şekil):

– tassyklaýjy binýadyň kemala gelmegi (Evidence): 
bu tapgyrda infrastrukturanyň häzirki ýagdaýynyň 
we tebigy resurslaryň doly tükelleýiş işi geçirilýär. 
Munda ekarançylyk ýerleriniň netijeli peýdalanmak 
we oba ýerlerinde energo ulgamlary kämilleşdirmek 

ýaly ugurlarda ýurtda ösüşiň möhüm ugurlaryny ýüze 
çykarmak bilen baglanyşyklydyr.

– “WEFE Nexus-yň” bahalandyrylmagy (Nexus 
Assessment): tutuş ulgamyň seljerme geçirmekdäki 
merkezi hasaplanýar. Munda indiki hasaplamalar 
geçirilýär:

1. Energiýanyň harçlanyşynyň balansy. Bu 
hasaplama zawodlaryň ýa-da täze suw sorujy 
beketleriň işi üçin energiýanyň nähili möçberde 
harçlanýanlygyny kesgitlemekden ybaratdyr.

2. Suwuň hili we balansy. Bu hasaplama sebitiň 
suw berilmeginiň tertibine infrastrukturanyň täsirini 
anyklamak bilen baglydyr.

3. Azyk howpsuzlygy. Bu hasaplama 
infrastrukturanyň täze obýektleriniň hasyllylygyň 
ýokarlanmagyna täsirini ýüze çykarmakdan ybaratdyr. 

4. Ekoulgama ýetirilýän täsir. Bu hasaplama 
topraga antropogen täsiriň peseldilmegi bilen baglydyr.

– çözgütleri kabul etmek (Nexus Policy Dialogue): 
alnan maglumatlaryň esasynda infrastrukturany 
ösdürmegiň maksatnamalary işlenilip düzülýär. 
Netijede, takyk maýa goýum maksatnamalary we 
ulgamyň howpsuzlygyny üpjün etmegiň strategik 
binýady (Strategic Framework) kemala gelýär.

2-nji şekil. “WEFE Nexus” konsepsiýasyny ornaşdyrmagyň tapgyrlary [4].

Agrosenagatyň önümçilik infrastrukturasy 
üçin şeýle usulyýet täze mümkinçilikleri ýüze 
çykarýar. Munda kabul edilen çylşyrymly çözgütleri 
esaslandyrmaga, mysal üçin “Agrowoltaika 
(Agrivoltaics)” (Iňlisçe Agriculture (oba hojalygy) 
we Photovoltaics (fotowoltaika) sözleriniň 
birleşmeginden emele gelýär), ýagny belli bir çäklerde 
bir wagtyň özünde Gün panelleriniň esasynda 
energiýanyň işlenilmegi we önümçiligiň hereket 
etmegi we bugarmanyň peselmeginiň hasabyna suwuň 
tygşytlanmagyna şert döredýär.

	 Şeýlelikde, “WEFE Nexus-yň” usulyýet taýdan 
esaslandyrylmagy infrastruktura taslamalaryny adaty 
gurluşyk obýektlerinden üýtgeýän daşky gurşawyň 
şertlerinde resurslary dolandyrmagyň ýokary netijeli 
çylşyrymly ulgamyna öwürýär.

Agrosenagatyň önümçilik infrastrukturasynyň 
ulgamlaýyn dolandyrylyşyna geçmeklik, diňe bir 
usulyýet taýdan üýtgeşmeler bilen çäklenmän, eýsem 
halkara tejribede üstünlikli ornaşdyrylýan takyk 
tehnologik çözüwleriň ornaşdyrylmagyny talap edýär. 
Türkmenistan döwletimiz seýrek tebigy baýlyklaryň 
uly gorlaryny özünde saklaýar we bu baýlyklary 
netijeli peýdalanmak bolsa innowasiýa taslamalaryny 
yzygiderli amala aşyrýar. Şol sebäpli ýurdumyzda 
“WEFE Nexus” tejribesini ornaşdyrmak öňdebaryjy 
ösen infrastrukturany döretmäge mümkinçilik berer.

Konsepsiýasynyň çäklerinde suw serişdesini 
baglanyşdyryjy wezipäni ýerine ýetirýär. Halkara 
tejribesinde “akylly” suwaryş ulgamynyň 
peýdalanylmagy suwuň harçlanmagyny 30-40% 
peseltmäge mümkinçilik berýändigi bellenilýär. 
Tejribäniň ornaşdyrylmagy gözegçiligiň kämilleşen 
sanly ulgamyny talap edýär. 

Häzirkizaman infrastruktura magistral kanallaryň 
we suwuň paýlanýan ugurlarynda ornaşdyrylan 
zatlaryň interneti (IoT) datçikleriniň ulgamyny 
özünde jemlemelidir. Datçikler suwuň hili we 
harçlanyşy baradaky maglumatlary ýeke-täk birleşdiriji 
maglumat merkezine geçirýär. Hemra gözegçiligi 
ösümlikleriň şol wagtdaky ýagdaýyny anyklamaga 
we suw serişdelerini şol wagtyň özünde zerur bolan 

ýer böleklerine gönükdirmäge mümkinçilik berýär. 
Şeýlelikde, önümçilik infrastrukturasynyň adaty 
ulgamyndan “akylly” intellektual ulgama öwrülýär 
we munda ekologiýanyň talaplaryna laýyk gelýän 
artykmaç suwuň ýitgilerini peseltmäge we topragyň 
duzlanmagynyň öňüni almaga ýardam berýär.

Munda “WEFE Nexus” konsepsiýasynyň 
üstünlikli ugurlarynyň biri bolan “Agrowoltaika” ýene-
de salgylanmak maksadalaýykdyr. Bu innowasion 
tejribäni ornaşdyrmagyň esasynda oba hojalyk 
önümçiligini we Gün energiýasyny işlemegiň bir wagtyň 
özünde we şol bir ýer böleginde utgaşdyrylmagyna 
şert döredýär. Munda ýurdumyzda güneşli günleriň 
köplügi ýurdumyzyň ägirt uly artykmaçlygyna 
öwrülýär, sebäbi şeýle infrastrukturanyň gurluşygy 
ýönekeý bir ulgam hökmünde däl-de, eýsem Gün 
energiýasyndan peýda gazanmakda strategik ädim 
hökmünde seredilip bilner. 

Tehnologik taýdan ekin meýdanlarynyň ýa-da 
meýdanlara ýakyn ýerleşen kanallaryň üstünde ýörite 
ýokary galdyrylan Gün panelleri ýerleşdirilýär. Bu 
tejribäni ornaşdyrmak bir wagtyň özünde üç sany 
ykdysady meseläni çözmäge mümkinçilik berýär:

– Energiýa. Şäherlerden uzak aralykda ýerleşýän 
oba ýerlerinde gaýtadan işleýän önümçilikler we suw 
sorujy beketleri ýerli elektrik energiýasyndan ýagny, 
Gün panellerindan alynýan energiýanyň esasynda 
üpjün edilýär. Olara öňki merkezden gelýän uzyn 
simleriň gerekligi ýokdur.

– Suw. Kanallaryň üstünde ýerleşdirilen 
paneller kölege hökmünde hyzmat edip, gymmatly 
suw serişdesiniň bugarmagynyň öňüni almaga 
mümkinçilik berýär.

– Hasyllylyk. Kaplaryň we kanallaryň daşyndaky 
ýer böleklerine kölegäniň bölekleýin düşmegi 
ösümlikleriň güýçli Gün şöhleleriniň gyzgynlygyndan 
goranmaga mümkinçilik berýär. Şeýlelikde toprak 
uzak wagtyň dowamynda çygly ýagdaýda saklanýar we 
ösümlikleri suwarmagyň möhletini uzaltmaga ýardam 
berýär. 

Şeýle agroenergetiki klasterleriň döredilmegi 
merkezleşdirilen energo ulgamlardan garaşsyz we 

howanyň üýtgemegi bilen baglanyşykly howplardan 
goragly durnukly önümçilik gurşawynyň emele 
gelmegine ýardam berýär. 

Agrosenagatyň önümçilik infrastrukturasy – 
diňe bir ekin meýdanlary bilen çäklenmän, önümiň 
sarp edijä çenli ähli önümçilik tapgyrlaryny özünde 
jemleýär. Önümleri saklamak üçin häzirkizaman 
elewatorlaryny we daşamak üçin logistiki ugurlaryny 
özünde jemleýär. Konsepsiýa laýyklykda, bu ýerde 
esasy maksat – “ekin meýdanyndan saçaga çenli” 
aralygy ykdysady taýdan tygşytlamakdan, tebigy 
önümleri öndürmekden, daşky gurşawa zyýan 
ýetirmezden, amala aşyrmaklykdan ybaratdyr.

Halkara tejribä laýyklykda, energiýanyň 
gaýtadan işleýän çeşmeleriniň esasyndaky 
ulgamyň ornaşdyrylmagy önümçiligiň ýitgilerini 
ýokary derejede aradan aýyrýar. Şeýle modeliň 
ornaşdyrylmagy emeli aňyň esasynda işleýän klimat 
şertlerine gözegçilik edýän awtomatlaşdyrylan logistik 
merkezleriň gurluşygyny talap edýär. Mundan başga-
da agrologistikada ekologik gaplaryň we biodizeliň 
peýdalanylmagy uglerod galyndylaryny peseltmäge 
we netijede halkara ekologik standartlara laýyklyk 
we halkara bazarlarynda önümleriň bäsdeşlige 
ukyplylygyny ýokarlandyrmaga ýol açýar. 

Halkara tejribäni ornaşdyrmagyň wajyp 
taraplarynyň biri adam maýasyny ösdürmekden 
ybaratdyr. “WEFE Nexus” – ilki başda ýokary 
tehnologiýaly iş ýerlerini döredýär. Öňdebaryjy 
institutlaryň we beýleki institutsional düzümleriň 
binýadynda serişdeleriň akymyny modelirlemegiň 
ýöriteleşdirilen barlaghanalaryny döretmek bilen, 
çylşyrymly ulgamlary dolandyryp bilýän hünärmenleri 
taýýarlamaga zerurlyk döredýär.

Şeýlelikde, “WEFE Nexus” halkara tejribesiniň 
ornaşdyrylmagy toplumlaýyn häsiýete eýedir. Ol 
dolandyryşyň ähli derejesinde, ýagny ulgamda 
damjalaýyn suwaryşyň gözegçiliginden, pudagyň 
makroykdysady dolandyrylyşyna çenli öz içine 
alýar. Bu tehnologiýalaryň agrosenagatyň önümçilik 
infrastrukturasyna ornaşdyrylmagy uzak möhletli 
döwürde durnuklylygy üpjün etmek hem-de ykdysady 

ösüş bilen ýurtlaryň tebigy gymmatlyklaryny aýawly 
saklamagyň arasyndaky deňagramlylygy üpjün 
etmäge şert döredýär. 

WEFE Nexus konsepsiýasyny AST-nyň 
infrastrukturasyna ornaşdyrmagyň jemleýji 
tapgyrynda toplumlaýyn, özbaşdak öz-özüni 
dolandyryjy we sazlaýjy infrastruktura gurluşy 
döretmekden ybaratdyr. Bu iş obýektleriň ýönekeý 
gurluşygynyň çäklerinden daşlaşyp, bir wagtyň 
özünde birnäçe ýagny, önümçilik, serişde we ekologiýa 
wezipelerini bilelikde amala aşyrýan “akylly” 
agrosenagat çäkleri kemala getirmekdir.

Infrastrukturanyň köpugurlylygy önümiň özüne 
düşýän gymmatyny peseltmäge we onuň ekologik 
taýdan arassalygyny ýokarlandyrmaga mümkinçilik 
berýär, bu bolsa häzirki dünýä bazarynyň esasy 
talabydyr. Ýurdumyzyň welaýatlarynda şeýle 
klasterleriň döredilmegi sebitleýin ösüşe we ýer 
serişdelerini rejeli ulanmaga itergi berer.

Täze infrastruktura gurşawyny emele getirmegiň 
iň möhüm bölegi dolandyryş işini kämilleşdirmekdir. 
“WEFE Nexus” konsepsiýasy ýokary derejeli 
utgaşyklylygy talap edýär. Bu babatda döwlet-hususy 
hyzmatdaşlygynyň modellerini ösdürmek strategik 
ähmiýete eýedir. Suw we ýer serişdeleriniň ulanylyşyna 
döwlet gözegçiligini saklap galmak bilen, “akylly” 
infrastruktura desgalaryny gurmak üçin hususy maýa 
goýumlaryny çekmek oba ýerlerinde tehnologik 
täzelenişi çaltlandyrmaga mümkinçilik berýär.

Agrosenagatda “ýaşyl” taslamalary durmuşa 
ornaşdyrmakda döwlet tarapyndan salgyt 
ýeňillikleriniň we ýokary tehnologiýaly enjamlary 
satyn almakda pes göterimli karzyň berilmegi uzak 
möhletli döwürde işlemäge amatly şertleri döredýär. 
Bu maýa goýum akymlaryny gysga möhletli 
taslamalardan uzak möhletli, ynamly we çeşmeleri 
tygşytlaýan ulgamlary gurmaga şert döredýär.

Geljekde bu gurluşda önümçiligiň wajyp bölegi 
hökmünde ekoulgamlara bolan baglylyk aýratyn orny 
eýelär. “WEFE Nexus”-yň çäginde tebigy desgalar 
(derýalar, öri meýdanlary, tokaý zolaklary) “tebigy 
maýa” hökmünde görülýär we olara-da tehnika ýaly 

hyzmat etmek hem-de döwrebaplaşdyrmak talap 
edilýär.

Suwarymly ýerleriň töwereginde gorag tokaý 
zolaklarynyň döredilmegi, ösümlikleri goramagyň 
biologik usullarynyň ornaşdyrylmagy we öňdebaryjy 
ylmy usullar bilen ýerleriň durkuny dikeltmek 
önümçiligiň hökmany ugurlaryna öwrülýär. Bu bolsa 
AST-ny tebigy serişdeleri sarp edijiden, biodürlüligi 
dikeltmek işiniň işjeň gatnaşyjysyna öwürýär. Munda 
infrastruktura sazlaşykly we utgaşykly işleýän ulgam 
hökmünde hyzmat edip, zähmet öndürijiliginiň 
ýokary derejesini üpjün edýär.

Ahyrky netijede, integrirlenen AST-nyň önümçilik 
infrastrukturasyny döretmek, oba hojalygynda 
zähmetiň häsiýetini tutuşlygyna üýtgedýär. Agyr fiziki 
zähmeti talap edýän işden, ýokary tehnologiýaly ylma 
gönükdirilen pudaga öwrülýär. Toplumda yzygiderli 
täzelikleriň ornaşdyrylmagy, “Data-driven agriculture” 
(maglumatlara esaslanan oba hojalygy) ulgamynyň 
ösdürilmegi we önümçilik desgalarynyň sanly 
nusgalarynyň (digital twins) döredilmegi pudagyň ösüş 
netijelerini öňünden çaklamaga mümkinçilik berýär.

AST-nyň önümçilik infrastrukturasyny 
ösdürmekde “WEFE Nexus” ulgamlaýyn 
çemeleşmesini durmuşa geçirmek  geljegiň ýokary 
netijeli ykdysadyýetini gurmagyň ýoludyr. Bu diňe bir 
önümçilik görkezijileriniň durnukly ösmegini üpjün 
etmän, eýsem ýurdumyzyň gaýtalanmajak tebigy 
baýlyklaryny geljekki nesiller üçin gorap saklamakda 
we dünýäniň öňdebaryjy, durnukly we innowasion 
agrar senagatly döwletleriniň arasyndaky ornuny has-
da berkitmekde möhüm işdir.

